
Katsorsartinnissamut paasissutissat 

Allorfimmi imigassamut, aanngajaarniutinut aningaasanoornernullu 
pinngitsuuisinnaajunnaarnernut katsorsaanernik neqerooruteqarpugut. 

Katsorsartikkusukkuit nalunaaqqaanngikkaluarlutit 
katsorsaavitsinnut tikilluaqqoreerpatsigit, ulluinnarni Allorfik Avannaa 
nal. 09.00-ip 15.00-llu akornanni ammasarpoq.

Aamma sianersinnaavutit oqarasuaammut +299 222550 sms- 
imilluunniit nassilluta, taava sianerfigiumaarpatsigit.



Kikkut tamarmik akeqanngitsumik 
katsorsartissinnaapput
Allorfimmut takkunnikkut imalt. kommuunerisanni inunnik 
sullissisumiit katsorsartinnissannik kissaateqarsinnaavutit. 
Sulisitsisut aalajangersimasut Allorfimmut isumaqatigiissuteqarput 
sulisuminnik aamma innersuussisinnaallutik. Katsorsartinniarlutit 
saaffiginnikkuit katsorsartinneq akeqanngilaq.

Katsorsartikkusullutit innersuunneqaruit, taava akuersinermut  
uppernarsaammik immersuisinneqassaatit, katsorsartikkusullunilu 
immersugassamik, katsorsartereernerup kingorna pilersaarummik 
aamma immersuisinneqassaatit. Tamanna katsorsartinnermi 
katsorsartereernerullu kingorna ikorfartorluarneqarnissannik 
qulakkeerinninnerussaaq.

Katsorsaariaaseq Allorfik Avannaani qanoq 
ittoq atorneqartarpa?
Ilulissani najugaqaruit katsorsaaneq Allorfik Avannaani 
ingerlanneqassaaq. Katsorsaanerlu sap. ak. 17-ni 
ingerlanneqassaaq, taassumalu ingerlanerani oqaloqatiginninnerit 
sap. ak. ataatsip tallimallu akornanniissapput, qanoq 
pisariaqartitsinerit apeqqutaalluni. Oqaloqatiginninnerit minutsini 45-
ut missaanni ingerlanneqartarput. Oqaloqatiginninnerit kisimiilluni 
ingerlanneqartarput imalt. ilaquttat pisariaqartitsineq aallaavigalugu 
ilanngunneqarsinnaallutik. Misissuinerit takutippaat Allorfiup 
katsorsaariaatsimik atuinera iluatsilluartartoq.

Eqimattakkaarluni katsorsartereernerup kingorna 
neqeroorut
Katsorsartinnerit naammassippat neqeroorfigineqassaatit katsorsar- 
tereernerup kingorna pilersaarutinut. Neqeroorutip anguniakkavit 
angunissaannut qanillisissavaatsit. Tamanna sap. ak. 26-ni sivisus-
suseqarpoq, oqaloqatiginninnernillu imaqarluni kiisalu mindfulness 
(iliuutsit/periutsi tarnikkut toqqissisimanermut tunngasut eqimattani 
allat katsorsartinnikut peqatigalugit. Eqimattani naapinnerit akunnerit 
marluk missiliortarpai.



Qanigisaasunut ikiuunneq
Qanigisaasut amerlasuut pinngitsuuisinnaajunnaartunut ilaqarput, 
ilungersunartunik nalaataqartarput nalornisarlutillu qanoq 
ilioriarsinnaanerminnik. Taamaattumik inersimasut qanigisaasut 
Allorfimmiit ikiorserneqarsinnaapput.
Qanigisaagaanni, allat aamma qanigisaasut peqatigalugit ilinniartin- 
neqartarput. Pinngitsuuisinnaajunnaarneq kiisalu ilaquttariinnut 
qanoq sunniuteqartarnera pillugu ilinniartitsissutigineqartarput. 
Peqataasut misigissutsit oqimaassinnaasut oqaloqatigiissutigineqar- 
tarput, qanigisaalluni pinngitsuuisinnaajunnaarsimasunut. 
Peqataasut sungiusarneqartarput iliuutsinik kiisalu eqimattakkaarluni 
suleqatigiinnissamut aamma ilitsersorneqartarlutik.

Qanoq katsorsartinneq aallaqqaataaniit naammas-
sinissaanut ingerlasarpat?



AVANNAA

Kikkut katsorsaasutut Allorfimmi naapitassaappat? 
Allorfinni katsorsaasutut naapitassatit assingiinngitsunik ilinniagaqar- 
tuupput assersuut: perorsaasut, isumaginninnermut siunnersortit, 
peqqissaasut imalt. psykoterapeutit ilinniakkaminnik qaffassarlutik 
pinngitsuuisinnaajunnaarnernut ilinniaqqinnikut. 

Katsorsaasut tamarmik nipangiusimasussaatitaapput. Allorfiup avataani 
eqqartorneqarsinnaanngitsut oqaluttuarisinnaavatit.

Katsorsaasut suliamut tunngatillugu allanik suleqateqarniarunik asser-
suutigalugu kommuuni, taava akuersissummik ilinniit peqqaarnissartik 
qinnutigeqqaartartussaavaat.

Arlaanik apeqqutissaqaruit, attaviginissatsinnut tikilluaqqoreerpatsigut.

Allorfimmi takunissat qilanaaraarput.

Allorfik Avannaa - Nuisariannguaq 41, B-137 - 3952 Ilulissat

allorfik.avanaa@allorfik.gl +299 222550 www.allorfik.gl




